
DIRECCION XENERAL DE POLITICA
LLINGUISTICA
Serviciu de Planificacién y Conocimientu de la
Llingua Asturiana

RESOLUCION pola que s’aprueba la convocatoria
de la edicion quincena del «Premiu al Meyor
Cantar Camaretda» en llingua asturiana o en
gallego-asturianu

RESOLUCION

Examinau l'espediente de referencia resulten estos

FECHOS

Primero.- L'espardimientu, fomentu y normalizaciéon social del asturianu
y, nel so ambitu, del gallego-asturianu nes sos distintes manifestaciones, segun
lo dispuesto nel Estatutu d’Autonomia del Principau d’Asturies y la Llei 1/98, de
23 de marzu, d'Usu y Promocidn del Bable/Asturianu, impliquen I'atencién a los
diversos sectores sociales, culturales y empresariales qu’intervienen nel procesu.
Nesti sentiu, I'articulu 13 d’esta llei refierse espresamente a la proteccidn de la
muisca n’asturianu en tanto que manifestacion cultural y artistica, polo que la
Conseyeria de Cultura, Politica Llinglistica y Turismu vien disponiendo una serie
d’acciones que contribulin a la proyeccién de la cultura musical que s’espresa en
llingua asturiana o gallego-asturianu.

Segundo.- Fomentar la creatividd musical contribli claramente a
desarrollar la rigueza cultural de la socieda. Sabese tamién que la musica, que
naz de la voluntad de creacion y comunicacién, lleva una dedicacion de tiempu vy
esfuerzu que pue reconocese y incentivase polos poderes publicos.

Tercero.- Por eso, la Conseyeria de Cultura, Politica Llinglistica y Turismu
considera que procede la convocatoria del «Premiu al Meyor Cantar Camareta»
na so edicidn quincena, empobindu a afitar, arriquecer y prestixar la llingua y la
cultura asturianes, na creyencia, amas, de qu’actuaciones como esta contribdin
de forma eficaz a dinamizar |'activida cultural de la Comunida Auténoma, y sobre
manera un aspectu tan importante de la mesma como ye'l de la creacion
musical.

Cuarto.- Por Resolucién de 5 de xunetu de 2018 de la Conseyeria
d’Educacion y Cultura, apruébense les bases reguladores del «Premiu al Meyor
Cantar» (BOPA 24 de xunetu de 2018), que na base VI recueyen que na
resolucidon de convocatoria podra prevese una dotacion econdmica pal premiu.

Quinto.- Na Llei del Principdu d’Asturies 10/2022, de 30 d’avientu, de
Presupuestos Xenerales pa 2023, contiense creitu especificu pa la dotacion
econdmica del «Premiu al Meyor Cantar» na partida presupuestaria 18.04.422R-
482.009, denominada «Premios artisticos en llingua asturiana». Igualmente’l
Plan Estratéxicu de Subvenciones de la Conseyeria de Cultura, Politica
LlingUistica y Turismu pal periodu 2023-2025 (aprobdu por Resolucion de 22 de
febreru de 2023 y publicada en BOPA’'l 28 de febreru del 2023) prevé la
convocatoria d’esti premiu.

A estos fechos son-yos d’aplicacion estos

FUNDAMENTOS DE DERECHU

Primero.- L'articulu 3 del Decretu 71/92, de 29 d’ochobre, que regula’l
Réxime Xeneral de Subvenciones, en rellacién col articulu 38 de la Llei 6/1984,
de 5 de xunetu, del Presidente y del Conseyu de Gobiernu del Principau
d’Asturies, I'articulu 10 del Decretu 13/2019, de 24 de xunetu, del Presidente del
Principau, de Reestructuracidon de les Conseyeries qu’integren I’Alministracion de
la Comunida Auténoma, lo mesmo que l'articulu 14 de la Llei 2/1995, de 13 de
marzu, sobre Réxime Xuridicu de I’Alministracion del Principau d’Asturies; too
ello en cuantes a la determinacién de les competencies y facultaes p’adoptar
esta resolucion.

Segundo.- D’alcuerdu col articulu 37 de la Llei 2/1995, de 13 de marzu,
sobre Réxime Xuridicu de I’Alministracion del Principau d’Asturies, el Decretu
86/2019, de 30 d’'agostu, pol que s’establez la estructura organica basica de la
Conseyeria de Cultura, Politica Llinglistica y Turismu y la Resolucién de 10
d’ochobre de 2019, de la Conseyeria de Cultura, Politica Llinguistica y Turismu
pola que se deleguen competencies (BOPA del 18 d’ochobre), ye competencia
del titular de la Direccion Xeneral de Politica Llinglistica I’autorizacion y
disposicién de gastos correspondientes a la Direccion Xeneral, hasta’l limite de
18.000 euros, que se financien con cargu al programa presupuestariu xestionau
pola Direccion Xeneral.

Tercero.- Sicasi, por razones d’economia procesal y simplificacion de
tramites, pue la Ilma. Sra. Conseyera conocer del presente espediente avocando
les competencies delegaes n’aplicacion del articulu 17 de la Llei 2/1995, de 13
de marzu, sobre Réxime Xuridicu de I'’Alministracién del Principau, al tramitase
conxuntamente toles fases del espediente de gastu.

Cuarto.- Ye aplicable lo dispuesto na Llei 38/2003, de 17 de payares,
Xeneral de Subvenciones y el Decretu 71/1992, de 29 d’ochobre, sobre Réxime
Xeneral de Concesién de Subvenciones.

En virtd de lo espuesto y d’alcuerdu colo previsto nos articulos 8c) y

41 del Testu refundiu del Réxime Econdmicu y Presupuestariu, aprobau pol
Decretu Llexislativu del Principau d’Asturies 2/1998, de 25 de xunu, pola
presente,

RESUELVO

Primero.- Aprobar la convocatoria, en réxime de concurrencia
competitiva, del «Premiu al Meyor Cantar Camaretd» na so edicidon quincena, con
una dotacién de seis mil euros (6.000€), pa cantares con lletra en llingua
asturiana o en gallego-asturianu.

Segundo.- Avocar pa si’l conocimientu de los actos delegaos de gastu,
autorizando un gastu por importe de seis mil euros (6.000€) con cargu a
I'aplicacion presupuestaria 18.04.422R-482.009 de los Presupuestos Xenerales
del Principau d’Asturies pal afiu 2023.

Tercero.- Esta convocatoria ha rexise poles bases reguladores aprobaes
por Resolucion de 5 de xunetu de 2018 de la Conseyeria d’Educacién y Cultura
(BOPA 24 de xunetu de 2018).

Cuarto.- A esta convocatoria del «Premiu al Meyor Cantar Camareta» van
poder presentase persones fisiques que seyan musicos/es solistes o formen parte
d’'un grupu musical, que s’alcuentren na situacién que fundamente la concesion
del premiu, concurriendo nellos les circunstancies previstes nes bases
reguladores y que cumplan los requisitos establecios na Llei 38/2003, de 17 de
payares, Xeneral de Subvenciones, y na convocatoria.

Al «Premiu al Meyor Cantar Camareta» con lletra en llingua asturiana o
gallego-asturianu, van poder presentase:

1.- Cantares de cualquier xéneru con lletra y musica orixinal.
2.- Cantares de cualquier xéneru con lletra orixinal sobre melodies ya
existentes.

Nos dos casos, editaes y difundies al publicu a lo llargo del afiu 2022 vy
hasta la fecha de la convocatoria de la edicién presente.

Cada solista o grupu musical interesau namas podra presentar al premiu
un cantar.

Nel casu de grupos musicales, habra nomase un representante o apoderau
Unicu del grupu y facer constar espresamente na solicitl’l porcentaxe del importe
del premiu a aplicar pa caun de los miembros del grupu, que van tener
igualmente la condicidon de beneficiarios.

La Direccidon Xeneral de Politica Llinglistica ha poder consultar que les
persones solicitantes cumplan les condiciones pa la so participacidon nesti premiu.

Quinto.- Les solicities han dirixise a la Direccién Xeneral de Politica
Llinglistica de la Conseyeria de Cultura, Politica Llinglistica y Turismu, y van
poder presentase a partir del otru dia desque se publique I'Estractu de la
correspondiente convocatoria nel Boletin Oficial del Principau d’Asturies.
Conforme a lo dispuesto nes bases d’esti galardén, han presentase nel Rexistru
Electronicu Xeneral de I’Alministracién del Principdu d’Asturies nel plazu de trenta
dies naturales a cuntar dende’l dia depués de la publicacién del estractu d’esta
convocatoria nel Boletin Oficial del Principau d’Asturies. Acordies colo previsto nel
articulu 30.5 de la llei 39/2015, de 2 d’ochobre, del Procedimientu Alministrativu
Comun de les Alministraciones Publiques, cuando I'Ultimu dia del plazu seya
inhabil, va entendese prorrogau al primer dia habil siguiente.

Les solicities mentaes han presentase en modelu normalizdu, que s’atopa
disponible nel formulariu con cédigu de tramite SITE PREM0010TO01 de la sede
electrénica del Principau d’Asturies (https://sede.asturias.es). Pa localizalu podra
metese’l cddigu PREM0010TO1 nel buscador de la cabecera (asitidu na parte
superior derecha de la paxina) y ya nel procedimientu, nel apartau
“Documentacién relacionada” podra descargar el formulariu de solicitu.

El formulariu de soliciti, amas de la otra documentacion riquida, va poder
presentase:

1. Nel Rexistru Electrénicu Xeneral de I’Alministracion del Principau d’Asturies

2. Al traviés de cualquier otru de los medios regulaos nel articulu 16 de la
Llei 39/2015, de 1 d’ochobre. Si n‘usu d’esti derechu, la soliciti se remite
per corréu, ha presentase en sobre abiertu pa que la solicitl seya fechada
y sellada por personal de Correos.

El formulariu de soliciti ha acompafase de la totalida de la documentacién
esixida:

v' Formulariu de soliciti onde s’inclui declaracidn responsable del solista
0 representante del grupu relativa a estos estremos: tar al corriente
de les sos obligaciones tributaries y de segurida social, nun ser
deudora de la Facienda del Principau d’Asturies por deudas vencies,
liquides y esixibles, subvenciones solicitaes mesmo que les concedies
cola mesma finalidd y si procedido a la xustificacion de les
subvenciones y ayudes concedies con anterioridd pola Comunida
Auténoma, mesmo que a nun tar incursu nes prohibiciones pa tener
la condicién de beneficiariu, previstes nel articulu 13 de la Llei
Xeneral de Subvenciones.

v' Documentu acreditativu de la personalida de la persona solicitante.

v' Soporte dixital onde se recueya la cancion escoyida pol grupu o
solista pa concurrir al premiu.


https://sede.asturias.es/

v' Curriculum del solista o grupu, incluyendo rellacion nominal de
componentes y instrumentos que toquen.

v Lletra de la cancion escoyida, debidamente mecanografiada, con
indicacion espresa de la persona a la que s’atribui I'autoria de la lletra
de la mesma.

Nel casu de grupos musicales, amas:

v Declaracién responsable de cauna de les persones integrantes del
grupu musical (anexu II), relativa a estos extremos: tar al corriente
de les sos obligaciones tributaries y de seguridd social, nun ser
deudora de la Facienda del Principau d’Asturies por deudes vencies,
liguides y esixibles, subvenciones solicitaes mesmo que les concedies
cola mesma finalidd y si procedid6 a la xustificacion de les
subvenciones y ayudes concedies con anteriorida pola Comunida
Auténoma, mesmo que a nun tar incursu nes prohibiciones pa tener
la condicién de beneficiariu, previstes nel articulu 13 de la Llei
Xeneral de Subvenciones.

v' Documentu acreditativu de la personalidd de caun de los miembros
del grupu.

v' Declaracion responsable onde s’estableza la persona representante
del grupu. Esta declaraciéon ha cuntar cola conformidd de los otros
miembros del grupu musical y nella ha constar el porcentaxe del
importe del premiu a aplicar a caun de los miembros del grupu que
van tener la condicién de beneficiarios (anexu III).

En dambos casos (solista o grupos musicales) ha presentase la
relacion d’instrumentistes que van acompafar 'actuacién y qu’han ser los
mesmos qu’actien en casu de resultar finalistes.

Sesto.- N’'acabando’l plazu de presentacion de solicities, estes van ser
valoraes por un xurau qu’ha presidir la persona titular de la Direccion Xeneral de
Politica Llinglistica (o persona en quien delegue) y va actuar como secretariu/a
personal adscrito a la Direccidn Xeneral de Politica Llinglistica. El xurau ha
nomase por resolucion de la conseyera de Cultura, Politica Llinguistica y Turismu
y ha tar formdau por un maximu de nueve y un minimu de cinco persones
rellacionaes col ambitu de la musica y la cultura asturiana.

Séptimo.- La selecciéon va tener dos fases. La primer fase va consistir
nuna xera de preseleccion na que los miembros del xurdu van puntuar caun de
los cantares que s’axusten a lo estipulao nes bases; los cantares, nun nimberu
non menor que trés, que saquen la puntuacién global mas alta van considerase
finalistes.

Na segunda fase va escoyese al ganador/a d’ente la rellacion de finalistes.

Nes dos fases, pa la puntuacién d’otorgamientu del premiu, el xurau va
tener en cuenta la calidd musical y artistica de los cantares, atendiendo a estos
criterios:

- Calida de la composicién (hasta un maximu de 20 puntos).

- Correccion llinglistica de la lletra (hasta un maximu de 20 puntos).

- Diccién y fluidez nel usu de la llingua asturiana por parte de los cantantes
(hasta un maximu de 20 puntos).

- Calida de la interpretacién vocal (hasta un maximu de 20 puntos).

- Calida de la interpretacién instrumental (hasta un maximu de 20 puntos).

N’escoyéndose los finalistes, van tener qu’actuar en directo defendiendo’l
tema escoyiu na Gala musical del «Premiu al Meyor Cantar Camareta» y, depués
de les actuaciones, va facese publicu —a lo llargo d’esta gala— el fallu del xurau.

Nesti sentiu, los finalistes clasificaos pa la segunda fase han asumir la
obligacion d’actuar en directo na mentada Gala, que se va celebrar en fecha que
se determine pola Direccidn Xeneral de Politica Llinglistica. Asumiran, amas, la
obligacion d’asistir a les grabaciones audiovisuales, a les pruebes de soniu y
lluces el dia enantes de la celebraciéon de la Gala final y al ensayu xeneral el
mesmu dia de la Gala, nel horariu qu’asigne la empresa coordinadora de la Gala.
En casu de que dalgun de los finalistes escoyios na primer fase nun pudiere
asumir esta obligacidn, va escoyese al siguiente de los concursantes per orde de
puntuacién de mayor a menor, hasta completar el niUmberu de finalistes.

Octavo.- El premiu, con una dotacion econémica de seis mil euros (6.000
€), ha concedese d’alcuerdu colos principios d’oxetivida, tresparencia, iguald3,
non discriminacion y publicida, pel procedimientu de concurrencia competitiva.
D’igual manera el/la solista o grupu musical ganador va recibir como galardéon un
troféu que-y van entregar na Gala del «Premiu al Meyor Cantar Camareta» en
faciéndose publicu’l fallu del xurdu. Amas, el Gobiernu del Principau d'Asturies ha
velar pola promocién y espardimientu del espectaculu ganador nos medios de
comunicacidn y nos eventos organizaos o promovios pol propiu Gobiernu y ha
producir un videuclip del cantar ganador pa depués difundilu, dando por
retribuyios col premiu los derechos d’autor del videuclip.

Con calter previu a la concesion del premiu, la persona beneficiaria va
tener qu’apurrir declaracion responsable de nun tar incursa nes prohibiciones
previstes nel articulu 13 de la Llei Xeneral de Subvenciones y certificaos de tar al
corriente de les sos obligaciones tributaries y cola Segurida Social.

Noveno.- El Serviciu de Planificacion y Conocimientu de la Llingua
Asturiana, dependiente de la Direccion Xeneral de Politica Llinglistica de la
Conseyeria de Cultura, Politica Llinglistica y Turismu, va adoptar toles midies
necesaries pal desenvolvimientu de les bases reguladores y d’esta convocatoria,
llevando a cabu la ordenacion vy instruccidon del procedimientu.

En formulando’l Serviciu de Planificacion y Conocimientu de la Llingua
Asturiana la correspondiente propuesta de resoluciéon de concesidon de premiu, la

Conseyera de Cultura, Politica Llinglistica y Turismu ha dictar la resoluciéon de
concesion, que va publicase nel Boletin Oficial del Principdu d’Asturies, colo que
se va considerar notificada conforme a lo establecio nel articulu 45 de la Llei
39/2015, de 2 d’ochobre.

Décimo.- Disponer la publicacidn del estractu d’esta convocatoria nel
Boletin Oficial del Principado de Asturias (BOPA), y pudiendo consultase’l testu
completu de la mesma na Base de Datos Nacional de Subvenciones
(http://www.pap.minhap.gob.es/bdnstrans/index), de conformida colo previsto
nos articulos 18.2 y 20.8.a) de la Llei 38/2003, de 17 de payares, Xeneral de
Subvenciones.

Esta Resolucién agota la via alministrativa y va poder recurrise
potestativamente en reposicidn, énte la conseyera de Cultura, Politica Llinglistica
y Turismu, nel plazu d’'un mes computdu dende l'otru dia desque se publique
I'estractu de la presente resolucion nel Boletin Oficial del Principau d’Asturies, o
directamente impugnase énte la Sala de lo Contencioso-Alministrativo del
Tribunal Superior de Xusticia d’Asturies, nel plazu de dos meses contaos dende la
publicacion de la resolucion, ensin perxuiciu de cualquier otru recursu qu’estimen
procedente interponer en defensa de los sos intereses.

